
ЛАР Струга е граѓанска организација која се стреми кон 
подобрување на квалитетот на животот на жителите на 
општина Струга и регионот преку поддршка на локални 
граѓански иницијативи, етаблирање на нови одржливи форми 
на туризам, зајакнување на дијалогот и соработката помеѓу 
различните етнички заедници, организирање на културни 
настани, стимулирање на локални бизниси и промовирање на 
волонтеризмот.

Преку соработка со различни актери од Македонија и 
соседните држави, ЛАР ќе придонесе за создавање одржливи 
решенија за севкупниот развој на општина Струга и регионот.

ЛАР Струга ги застапува универзалните принципи за одржлив 
социо–економски развој, социјално вклучување на ранливите 
групи, родова рамноправност, меѓуетнички дијалог и 
соработка и заштита на животната средина. Поддршка на 
интеркултурна соработка и меѓу-етнички дијалог.

• Поддршка на локални иницијативи за подобрување на 
квалитетот на животот во Југозападниот регион на РМ.

• Поддршка на развојот на туризмот како главна 
стопанска гранка и стратешки развоен приоритет на 
Општина Струга. 

• Обезбедување помош и поддршка на младите, жените, 
повозрасните лица и нивна социјална интеграција.

• Зајакнување на меѓуетничкиот дијалог и соработка во 
Струга и соседните општини. 

• Поддршка на развојот на мали и микро бизниси во 
Струга и соседните општини, како и стимулирање на 
земјоделците за органско производство на храна.

• Зголемување на видливоста и градење позитивна 
перцепција во јавноста за ЛАР и невладиниот сектор.

• Зајакнување на капацитетите на ЛАР.

ПРОГРАМИ И ПРОЕКТИ
Во 2010 година, во рамките на 5 програми, ЛАР Струга поднесе 12 апликации до 10 
донатори. Од нив 4 беа одобрени, а 1 е во процес на одлучување.

Програмата има за цел да промовира толерантна заедница, 
полна со доверба којашто ја вреднува својата разновидност 
преку подобрување на локалните капацитети, организирање 
институционални и неформални активности. Програмата исто 
така ги јакне и унапредува меѓукултурниот дијалог  и соживот 
помеѓу младите од  различни етнички заедници во Струга и 
југозападниот регион.

Во текот на 2010 година во рамките на оваа програма го 
реализиравме проектот „Единство во различноста.”

ЕДИНСТВО ВО РАЗЛИЧНОСТА

За проектот:  Целта на овој проект е да и’ помогне на локалната заедница да ги 
надмине предрасудите базирани на етничката припадност и религијата. Во таа 
насока проектните активности се насочени кон зголемување на  довербата, 
толеранцијата и почитувањето меѓу етничките групи; создавање нови партнерства 
помеѓу различните групи граѓани во Општината; зајакнување на  капацитетите на 
Комисијата за односи меѓу заедниците и  охрабрување на  членовите на Комисијата 
да организираат јавни дебати  и  да ги вклучуваат граѓанските лидери на нивните 
средби; организирање мултиетнички камп преку кој учесниците ќе бидат мотивирани 
да станат позитивен пример во нивните заедници  и да живеат во мир со другите 
етнички групи; зголемување на свеста на граѓаните  од различна религиозна, 
социјална и етничка припадност за предностите на мултикултурното живеење; 
организирање мултиетнички културни настани како мост за надминување на 
меѓуетничките бариери.

Временска рамка:  октомври 2010 – март 2011

Соработници:  НВО „Еко–Вел”

Резултати: 

• Организирани 4 јавни дебати со 180 учесници 
од различна етничка припадност и професии

• Постигната поголема активност и 
транспарентност на Комисијата за односи меѓу 
заедниците во Струга.  (преку учество на 
дебатите, членовите на Комисијата ја увидоа 
важноста на вклучувањето на граѓаните во 
меѓуетничкиот дијалог и ќе го применат овој 
пристап во нивната работа) 

• Организиран 5 дневен меѓуетнички камп со 25 учесници од средните 
училишта, граѓанскиот и бизнис секторот

• Организиран натпревар за најдобра фотографија  „Единство во различноста – 
Струга”

Поддржано од:  УНДП – Програма за развој на Обединетите Нации

МЕЃУЕТНИЧКИ ДИЈАЛОГ И СОРАБОТКА

Оваа програма е создадена за да го помогне остварувањето на Милениумските 
развојни цели преку овозможување на подобар и еднаков пристап за социјално 
маргинализирани групи. Нашата главна цел е да се развијат проекти за социјална 
интеграција на жените, старите и лицата со посебни потреби. Овие ранливи групи се 
посебно чувствителни на постоечките проблеми како сиромаштијата, 
невработеноста, недостиг на програми за доживотно и неформално образование.

Во текот на 2010 година во рамките на оваа програма реализиравме два проекти:    
„Зајакнување на капацитетот на локалните институции при спречување на семејното 
насилство,” и „Обуки за лидерство и зајакнување на капацитетите на ранливите 
групи.” 

ЗАЈАКНУВАЊЕ НА КАПАЦИТЕТОТ НА ЛОКАЛНИТЕ ИНСТИТУЦИИ 
ПРИ СПРЕЧУВАЊЕ НА СЕМЕЈНОТО НАСИЛСТВО

За проектот: Главна цел на проектот е: зајакнување на капацитетите на  
Координативните тела за борба против семејно насилство; фасилитирање на 
процесот за развивање на Протокол за соработка помеѓу релевантните интитуции 
што работат на оваа проблематика; креирање механизми за борба против семејно 
насилство  и формирање  Комисија за превенција од семејно насилство.  

Очекуваното влијание врз локалните заедници во општините Струга, Охрид и 
Вевчани е: да се зајакнат капацитетите на Координативните тела за борба против 
семејното насилство; да се формира мрежа на клучни локални актери кои го 
третираат проблемот на семејното насилство; да се разменат искуства; да се зајакне 
соработката и да се развијат идеи за рано детектирање и превенција.

Временска рамка:  мај 2010 – септември 2011

Соработници:  НВО „Синиот Проект”, Охрид

Резултати: 

• Спроведено истражување за начините на кои 
заедницата се справува со семејното насилство

• Олеснување на работата на координативните тела 
• Организирање тренинзи за членовите на 
Координативните тела и локалните заинтересирани 
страни кои работат на терен

• Организирање работилници за превенција на 
семејно насилство;

• Одржување редовни средби со НВО
• Одржување средби со клучни политички актери
• Организирање обуки за „Театар на потчинети”
• Креиран анимиран прирачник за млади на тема превенција од семејно 
насилство

• Изведување Форум Театарски претстави 
• Спроведување медиумска кампања
• Доставување заклучоци и препораки до локалните самоуправи на Струга, 
Охрид и Вевчани

Поддржано од:  УНФПА – Фонд за популација на Обединети Нации во рамките на 
заедничкиот проект за борба против семејното насилство

ОБУКИ ЗА ЛИДЕРСТВО И ЗАЈАКНУВАЊЕ 
НА КАПАЦИТЕТИТЕ НА РАНЛИВИТЕ ГРУПИ

За проектот:  Главна цел на проектот е да 
се дизајнираат и спроведат еднодневни и 
повеќедневни обуки кои се наменети за 
индивидуалци од  различни возрасти кои 
сакаат да ги освестат и зајакнат нивните 
лидерски вештини, да стекнат контрола врз 
својот живот, да бидат поефективни и да 
почнат да создаваат подобри односи со 
другите . Овие обуки се наменски , 
специјално создадени за припадниците на 
т .н . ранливи г рупи : жени , млади , 
невработени и стари лица од општина 
Струга, Вевчани и Охрид. 

Временска рамка:  септември 2010 – декември 2011

Соработници:  Амерички центар Струга, Организација на жени–Струга, Општина 
Вевчани, Црвен крст–Охрид, Здруженијата на пензионери од Охрид  и Струга, 
средните училишта од Струга

Резултати: 

• Воспоставена соработка со разни индивидуалци и организации од Струга, 
Вевчани и Охрид

• Создадена листа на потенцијални локални предавачи на обуките
• Создадена листа на заинтересирани учесници за обуките
• Изработен годишен план за обуки во 2011 година
• Дизајнирани специјално адаптирани обуки за четири различни ранливи 
групи: жени, невработени, млади и стари лица. 

• Одржани 4 обуки до крајот на декември 2010 година

Поддржано од:  Овој проект е самофинансиран од Локалната агенција за развој

Прекуграничниот регион меѓу Албанија и Македонија ги има истите географски 
карактеристики, слични потенцијали за развој на природните ресурси и слични 
пречки поврзани со заштитата и вреднувањето на истите ресурси. Двете земји ги 
споделуваат истите драгоцени природни ресурси, посебно Охридското и 
Преспанското Езеро и реката Дрим.  Главната цел на оваа програма е да ги 
поддржи напорите на ЕУ  за регионален развој преку вмрежување со различни 
заинтересирани страни од  регионот и преку соработка на регионални и преку- 
гранични проекти.

Во текот на 2010 година во рамките на оваа програма го реализиравме  проектот 
„Македонско–албанска младинска соработка.”

МАКЕДОНСКО–АЛБАНСКА МЛАДИНСКА СОРАБОТКА

За проектот:  Целта на овој проект е  да и 
помогне на локалната заедница да ги надмине 
предрасудите базирани на етничката припадност 
и религијата. Во таа насока ќе се организираат 
јавни дебати, меѓу-генерациски кампови и 
културни настани.  

Временска рамка:  мај 2010 – јуни 2011 

Соработници:  Средно училиште „Д-р Ибрахим 
Темо“, Струга

Резултати:

• Воспоставување на младински меѓукултурни тимови 
• Дизајнирана и имплементирана „Програма за животни вештини“ за млади на 
следниве теми:

o „Кој сум јас и што можам да направам?“
o „Кои се моите лични, семејни и општествени вредности?“
o „Како  да комуницирам со други луѓе?“
o „Какви се моите односи со другите ?“
o „Што значи заедницата за мене?“
o „Кои се моите цели?“
o „Како можам да донесам добри одлуки?“
o „Кои се стереотипи и родовите улоги?“
o „Како да се справам со предрасудите?“
o „Како се решаваат конфликните ситуации?“ 

• Меѓукултурните сесии  им овоможија на младите да учат за различните 
култури од нивното опкружување

• Фото работилниците им помогнаа на младите да ги совладаат основните 
вештини на професионално фотографирање и да се здобијат со знаења од 
историјата на фотографирањето

Поддржано од:  Friedrich Ebert Stiftung

ПРЕКУГРАНИЧНА СОРАБОТКА

Главната цел на оваа програма е да го поддржи развојот на одржливи форми на 
туризам (еко, културен, рурален, религиозен и археолошки) кои може да 
овозможат заработка за локалното население, а притоа да немаат негативен ефект 
врз луѓето и околината. Регионот има голем потенцијал за развој на туризмот и 
истиот е главен приоритет на повеќето жители. Општините во нашиот регион имаат 
многу природни убавини кои придонесуваат за развој на туристички активности: 
прекрасни планини и национални паркови создадени за развој на зимски и 
планински туризам, чисти езера со убави плажи и пријатна клима за летен 
туризам, и светски познати историски и духовни споменици.

Во текот на 2010 година во рамките на оваа програма реализирани се следните 
активности:

• Воспоставена соработка со Факултетот за туризам и      
угостителство–Охрид;
• Воспоставена соработка со Агенција за развој на 
туризмот на РМ;
• Развиени обуки за поактивно вклучување на жените 
во руралниот туризам;
• Истражување на можностите на локалното население 
за развој на мали бизниси;
• Одржување редовни средби со жителите на 
Националниот парк Галичица и идниот Национален 
парк Јабланица , во сферата на развој на 
алтернативни форми на туризам;
• Изработена листа на туристички атракции и 
културно историски знаменитости во Општините 
Струга, Охрид, Ресен, Битола и Подградец и развиени 
туристички разгледи (тури) во соработка со локалното 
население

ЗАЈАКНУВАЊЕ НА 
КАПАЦИТЕТИТЕ

Стратешко планирање:  За подобрување на управувањето со организацијата, 
креирање на програмски планови и развојни проекти кои ќе придонесат кон 
остварување на позитивни промени во заедницата, ЛАР Струга во текот на втората 
половина од 2010 година спроведе процес на стратешко планирање за потребите 
на својот тим. Изработениот тригодишен стратешки план ќе помогне во поефикасно 
делување на организацијата и остварување на дефинираните цели и планови за 
активности.

Учество на обуки, семинари, и настани:  Тимот на ЛАР Струга, во текот на 2010 
година учествуваше на 34 обуки, семинари и конференции. ЛАР беше дел од  тимот 
кој учествуваше во планирачките работилници и изработи маркетинг стратегија за 
промоција на југо-западниот плански регион на РМ. 

Студиски патувањa:

• International Visitor Leadership Program поддржан од USA State Department
• Organic Marketing Forum in Warsaw, Poland поддржан од International Centre 

for Organic Agriculture of Central and Eastern Europe

РАЗВОЈ НА ОДРЖЛИВ ТУРИЗАМ

ОДНОСИ СО ЈАВНОСТА
ЛАР Струга во своето долгогодишно работење има воспоставено добри односи со 
дописниците на националните медиуми и сите локални медиуми (ТВМ, НТВ, ТВ 
Морис, Охрид  Њуз, Радио Охрид, Супер Радио, Бисер Радио, ТВ Калтрина, Алсат, 
Коха, Струга Портал, Дојче Веле). Истите редовно доаѓаат на нашите проектни 
активности и ја известуваат јавноста за текот на реализацијата. Во 2009 година ЛАР 
ја изработи и објави новата веб страна на која редовно се објавуваат сите вести од 
нашата работа, како и кампањи на одредени теми. Во текот на целата година 
излегува месечен информатор за состојбите со родовата еднаквост во општините 
Струга, Вевчани и Охрид.

ОРГАНИЗАЦИЈА
Локалната агенција за развој (ЛАР) во Струга е основана во јануари 2004 година 
како дел од  проектот „Локално управување за одржлив економски и човечки 
развој“ (Кластерот на УНДП за Децентрализација и добро управување). Во рамките 
на своето 6 годишно работење ЛАР има спроведено 25 проекти во 5 програми со 
проектен буџет од околу 360 илјади евра.   ЛАР располага со целосно опремена 
канцеларија од 50м2 во центарот на Струга. 

СТРУКТУРА НА ЛАР 
СТРУГА

